
ICYMI: Vrè jistis pou Jèn Ofansè yo: Gouvènè Cuomo sou poukisa li lè pou 

ogmante laj responsabilite kriminèl 
 
 
Maten an, Gouvènè Andrew M. Cuomo te prezante yon editoryal nan Jounal Daily New 
York ki detaye dosye refòm jistis kriminèl epi pwopoze pou Ogmante Laj la devan 
Lejislati Eta pandan sesyon sa a. New York se aktyèlman youn nan de eta yo nan peyi 
a pou otomatikman pouswiv moun ki gen laj 16- ak 17-ane kòm adilt. 
 
Ou ka wè editoryal la la. Tèks konplè a enkli tou anba: 
 
Depi mwen te antre nan administrasyon an nan ane 2011, mwen te pran etap pou 
refòme sistèm jivenil lan pou fè kominote yo vini pi ansekirite pandan egalman lap asire 
ke jèn ofansè yo jwenn èd yo bezwen pou retounen sou bon direksyon, sa kap kondwi a 
lavi pozitiv ki pa gen krim. 
 
Jiska prezan, travay nou te fè yon diferans. Nou te nan yon fason enpòtan redwi kantite 
jèn moun nan sistèm jivenil eta pou twazyèm ane youn dèyè lòt. Nou te mennen jèn Vil 
New York yo ki nan etablisman jistis jivenil nan pati nò eta retounen nan vil la kidonk yo 
ka resevwa edikasyon, sante mantal, abi sibstans ansanm avèk lòt sèvis ki nesesè 
pandan lap rete pipre fanmi ak kominote yo. 
 
Nou te akonpli sa san konpwomèt sekirite piblik la onyota— arestasyon jèn, anfèt, 
desann de 24%. Men nou bezwen fè yon pi gwo pa ane sa a epi chanje fason nou trete 
jèn ki genyen 16- ak 17-ane ki akize de krim. 
 
New York pataje distenksyon ezitan avèk North Carolina paske yo se de sèl eta nan 
peyi a ki toujou ap pouswiv jèn ki genyen 16- ak 17-ane tankou adilt, mete adolesan sa 
yo nan yon sistèm jistis kriminèl ki pral fè yo plis mal pase byen e aktyèlman fè 
kominote nou yo gen mwens sekirite nan lavni. 
 
Nan avril 2014, mwen te nome Komisyon sou Jèn, Sekirite Piblik & Jistis, avèk travay 
pou fòmile yon plan pou amelyore lwa ki demode sou jistis jivenil. Komite a gen ladan 
avoka distri, lapolis, ofisyèl tribinal, defansè dwa sivil, egzekitif konte, espesyalis jistis 
jivenil ak kowòdonatè jistis kriminèl majistra vil New York. 

Baze sou rekòmandasyon komisyon an, nou te pwopoze ogmantasyon laj 
responsabilite kriminèl eta kòm yon adilt a 18 ane epi bay yon jesyon ki pi apwopriye 
sou ka kriminèl jèn akize yo. Kounye a gen yon pwojè lwa ki devan lejislati a. Se 
moman pou adopte refòm sa yo, sa ke mwen finanse antyèman nan bidjè a. 
 
Nou pa kapab genyen jèn 16- ak 17-ane make avèk yon kondanasyon krim pou lavi. Li 
ba yo yon arè chak fwa yap aplike pou yon travay, yon apatman, kolèj, chak fwa yo 
eseye vin yon manm entegre ak kontribitif nan sosyete a. 
 
Chak ane, apeprè 1,600 minè nan New York sele avèk yon dosye kriminèl ki pral kreye 
baryè pou siksè pou rès lavi yo. 
 
Nan nenpòt jou nan eta sa a, apeprè 800 moun ki nan laj 16- ak 17-ane nan sant 
detansyon ak prizon adilt. Jèn yo gen senk fwa plis chans pou yo sibi agresyon seksyèl 
nan yon prizon adilt pase nan yon etablisman jivenil, e 50% plis chans pou yo atake 
avèk yon zam. 
 
Pwoblèm sa a afekte jèn gason koulè yo— ki reprezante jiska 82% kondanasyon nan 
prizon adilt — plis pase nenpòt lòt moun. 
 
Nou konnen ankò plis sou devlopman sèvo lakay adolesan jenerasyon sa ke nou te fè 
yon fwa. Nou konnen pati sèvo a ki kontwole konpòtman san reflechi epi peze 
konsekans alontèm devlope an dènye. 
 
Kòm yon rezilta nan diferans sa yo, jèn moun yo mwen koupab pase adilt yo, e yo 
genyen pi gwo pwomès pou chanjman. 
 
Tribinal Siprèm te konte sou rechèch sa a kòm baz pou resan desiyzon ki entèdi 
penalite lanmò pou jèn moun, entèdi santans nan lavi san yo pa gen libète pwovizwa 
pou tout krim yo sof omisid ak entèdiksyon obligatwa lavi san libète pwovizwa pou tout 
minè. 
 
Ogmante laj la se non sèlman osijè pou vin gen plis konpasyon. Eta yo tankou 
Connecticut ak Illinois ki pa twò lontan de sa te ogmante laj responsabilite kriminèl te 
demontre ke nou ka redwi to krim ak residivis lè nou bay sèvis entèvansyon enpòtan. 
 
Kite m klè sou yon lòt kesyon: Krim grav yo ta dwe gen konsekans grav, e lwa sa a pap 
chanje sa a. Ofans ki pi grav yo — enkli vyòl ak touye moun— pral kontinye pou l trete 
nan tribinal kriminèl daprè pifò sikonstans yo. 
 
Men timoun ki komèt ofans ki mwen grav e ki pa rete nan lavi krim ta dwe jwenn yon 
opòtinite pou yo genyen yon dosye ki pwòp. Nan fason ki apwopriye, daprè 
pwopozisyon sa a, kèk jèn ki gen laj 16- ak 17-ane yon tribinal familyal pral tande ka yo 
e yo pa pral genyen yon dosye kriminèl. 

Li enperatif ke nou adopte lwa Ogmante Laj la, epi mete tèm “jistis” devan ak nan mitan 
nan sistèm jistis kriminèl nou an. 

